
Коми Республикаса власьтъяс урчитісны ылі мутасъясын олысьяслы специализируйтӧм консультативнӧй медицина отсӧг сетан ног
2022 восянь республикаын заводитас уджавны ветлан медицина бригада. Сійӧ кутас ветлыны республикаса сьӧкыда воӧдчан да ылі мутасъясӧ олысьясӧс медицина боксянь обследуйтӧм могысь. Та йылысь Княжпогост районса олысьяскӧд аддзысьлігӧн висьталіс Коми Республикаса Юралысь Владимир Уйба.
Аддзысьлӧмыс вӧлі моз тӧлысь 31 лунӧ Мещура посёлокын. Аддзысьлӧм вылын вӧліны республикаса министерствоясӧн да ведомствоясӧн юрнуӧдысьяс. 
Ветлан бригадаын лоас векни профиля 16 специалист, на лыдын и челядьӧс бурдӧдысьяс. Регионса Йӧзлысь дзоньвидзалун видзан министерство юӧртіс врачьяс костын став Россияса конкурс. Во помӧдз республикаӧ воас ветлан медицина бригадалӧн удж вылӧ специализируйтӧм транспорт. Тайӧ прицепа полнӧй привода автомашина, кӧні эм маммограф, флюорограф да УЗИ аппарат. 
«Кольӧм во, кор ме медводдзаысь ветлі республикаті, меным пӧшти быд районын висьталісны, мый оз тырмыны консультацияяс векни профиля специалистъяслӧн, - пасйис Владимир Уйба. - Дерт, разьны тайӧс мытшӧдсӧ здукӧн да быд олан пунктын вӧлі эськӧ сьӧкыд. Та вӧсна ми шуим котыртны врачьяслысь торъя бригада, коді кутас ветлыны сэтчӧ, кӧні найӧ торйӧн нин колӧны – сьӧкыда воӧдчан да ылі мутасъясӧ. Ӧні ми Россия пасьтала корсям медикъясӧс, кодъяслӧн эм тырмымӧн опыт, уджсикасын тӧдӧмлунъяс, да кодъяс дасьӧсь уджавны татшӧм полевӧй условиеясын».
Мещураса олысьяс сідзжӧ юасисны республикаса Юралысьлысь Княжпогост районса шӧр больничаысь врачебнӧй бригадалӧн ветлан график йылысь. Таво бригадаыс посёлокас абу на волӧма.
Йӧзлысь дзоньвидзалун видзан министрлысь могъяс олӧмӧ пӧртысь Игорь Дягилевлӧн кывъяс серти, 2021 воын Княжпогост РШБ-ысь специалистъяслы вӧлі арталӧма волыны Мещураӧ кыкысь – косму да ӧшым тӧлысьясӧ. Мунны позьтӧм туй вӧсна тулыснас врачьяс эз вермыны волыны. Тӧвнас найӧ быть воласны. Ковмас кӧ, районса больнича кутас вайӧдны ылі пунктъясын олысьясӧс обследуйтӧм да приём вылӧ Емваӧ.
Помассьӧ посёлокса фельдшер-акушер пункт капитальнӧя дзоньталӧм. Таво стрӧйба выльмӧдӧм вылӧ вӧлі вичмӧдӧма 1,6 миллион шайт. Пӧдрадчик вежис вевтсӧ, кутас вежны ӧшиньяссӧ, дзоньтавны пыранінсӧ, вӧчас косметика ремонт, вежас пӧжарысь видзан автоматизируйтӧм сигнализация система да пӧжар йылысь юӧртан система. Таысь кындзи, таво Княжпогост районса шӧр больничалы сетасны 2 выль автомашина.
Коми Республикаса Юралысьлӧн олысьяскӧд аддзысьлігӧн сёрнитісны социальнӧй объектъяс, туйяс стрӧитӧм да дзоньталӧм, биаруӧн могмӧдӧм, этша челядя школаяс могмӧдӧм, мобильнӧй связьӧн да ӧтуввезйӧн могмӧдӧм, медицина отсӧг да велӧдӧм йылысь. Владимир Уйба сетіс регионса Веськӧдлан котырлы ӧткымын тшӧктӧм висьталӧм мытшӧдъяссӧ разьӧм да сетӧм вӧзйӧмъяссӧ видлалӧм серти. Уджсӧ кутасны нуӧдны районса администрациякӧд ӧтув.
Мещура посёлокын Владимир Уйба видзӧдліс «Войтырлӧн сьӧмкуд» проект серти вӧчӧм да мичмӧдӧм-бурмӧдӧм объектъяс. Посёлокса олысьяс зіля пырӧдчӧны тайӧ уджӧ. 2019 воын вӧлі дзоньталӧма ывлавывса бияс, 2020 воын – вӧчӧма спорт площадка, вужвыйӧн вежӧма Слава обелиск, бурмӧдӧма-мичмӧдӧма обелиск гӧгӧр мутассӧ.
2021 воын конкурс пыр прӧйдитіс 5 проект. Помалӧма дзоньтавны сиктса культура керкаын ломтысян система да дзоньталӧма детсадса вевт, сувтӧдӧма контейнеръяслы площадка. Дзоньталасны Легча шор вомӧн пос да стрӧитасны юкмӧс.
«Народнӧй сьӧмкуд» проект – республикаса кар-районъясын олысьяслысь водзмӧстчӧмъяс олӧмӧ пӧртан збыль уджалысь механизм, - тӧдчӧдіс Коми Республикаса Юралысь. - Сійӧ зэв колана. Мещураса олысьяс асланыс пример вылын петкӧдлісны, мый сикт овмӧдчӧминын позьӧ да колӧ вежны олӧмсӧ бурлань ас водзмӧстчӧмӧн».

Власти Коми определили формат оказания специализированной консультативной медпомощи жителям отдалённых территорий
С 2022 года в республике начнёт работу выездная медицинская бригада. Она будет выезжать в труднодоступные и отдалённые территории республики для проведения медицинского обследования населения. Об этом заявил Глава Республики Коми Владимир Уйба на встрече с жителями Княжпогостского района.
Встреча состоялась 31 августа в посёлке Мещура. В ней приняли участие руководители республиканских министерств и ведомств.
Выездная бригада будет состоять из 16 узких специалистов, в том числе детских. Министерство здравоохранения региона уже объявило конкурс среди врачей по всей России. К концу года в республику поступит специализированный транспорт для работы выездной медицинской бригады. Это полноприводный автомобиль с прицепом, оборудованный маммографом, флюорографом и аппаратом узи.
«В прошлом году, когда я впервые объезжал республику, мне практически в каждом районе говорили о том, что не хватает консультаций узких специалистов, - отметил Владимир Уйба. – Конечно, решить эту проблему в одночасье и в каждом населённом пункте было бы сложнее. Поэтому мы приняли решение о создании отдельной бригады врачей, которая будет выезжать туда, где они особенно нужны – в труднодоступные и отдалённые территории. Сейчас мы по всей России ищем медиков, которые обладают достаточным опытом и профессиональными знаниями и готовы работать в таких полевых условиях».
Жители Мещуры также поинтересовались у главы республики о графике выездов врачебной бригады из Княжпогосткой центральной районной больницы. В этом году бригада в посёлок ещё не приезжала.
По словам и.о. министра здравоохранения Игоря Дягилева, в 2021 году было запланировано два выезда специалистов Княжпогостской ЦРБ в Мещуру – в апреле и декабре. Весной выезд не состоялся из-за непроезжей туда дороги. Зимой он состоится обязательно. В случае необходимости районная больница организует подвоз населения отдалённых населённых пунктов в Емву для прохождения обследований и осмотров.
Завершается капитальный ремонт поселкового фельдшерско-акушерский пункта. В этом году на обновление здания было выделено 1,6 миллиона рублей. Подрядчик заменил кровлю, будет проведена замена окон, отремонтирована входная группа, проведён косметический ремонт, произведена замена автоматической системы пожарной сигнализации и системы оповещения о пожаре. Кроме того, в этом году Княжпогостская районная больница получит 2 новых автомобиля.
На встрече жителей с Главой Республики Коми были обсуждены вопросы ремонта и строительства социальных объектов и дорог, газификации, обеспечения малокомплектных школ, доступности и качества мобильной связи и интернета, медицинского обслуживания и образования. Владимир Уйба дал ряд поручений Правительству региона по решению озвученных проблем и проработке представленных предложений. Работа будет вестись совместно с администрацией района.
В посёлке Мещура Владимир Уйба осмотрел объекты, оборудованные и благоустроенные по проекту «Народный бюджет». Жители поселка активно в нем участвуют. В 2019 году был проведён ремонт уличного освещения, в 2020 году – обустроена спортивная площадка, проведена реконструкция обелиска Славы, благоустроена прилегающая к нему территория.
В 2021 году конкурсный отбор прошли 5 проектов. Завершён ремонт системы отопления в сельском доме культуры и отремонтирована крыша в детском саду, оборудованы контейнерные площадки. Будет проведен ремонт моста через ручей Легча и построен колодец.
«Проект «Народный бюджет» - действенный механизм для реализации инициатив жителей городов и районов республики, - подчеркнул Глава республики Коми. – Он востребован. Жители Мещуры на своём примере доказали, что в сельском поселении можно и нужно менять жизнь к лучшему благодаря своей инициативе».
